
ᐅᓪᓗᖅ:  ᒫᑦᓯ 12, 2020 
 
ᐱᓪᓗᒍ:  ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᕐᒧᑦ ᐊᑐᐊᒐᖅ ᑎᑎᕋᖅᓯᒪᔪᑦ  
 
 
 
ᐊᐱᖅᑯᑎ 1: ᖃᖓ ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᕐᒧᑦ ᐊᑐᐊᒐᖅ ᑎᑎᕋᖅᓯᒪᔪᑦ ᓴᖅᑭᑕᐅᓚᐅᖅᐸᑦ?  
 
ᔫᓂ 2012−ᒥ, ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᐊᑐᐊᒐᕐᒥᒃ ᑎᑎᕋᖅᓯᒪᔪᒥᒃ ᓄᖑᔪᐃᑦᑐᒥ 
ᐅᔭᕋᖕᓂᐊᖅᑐᓕᕆᔪᒥᒃ.  
 
ᐊᐱᖅᑯᑎ 2: ᖃᓄᖅ ᐃᓄᖕᓂᒃ ᑐᓴᕋᓱᖃᑦᑕᓚᐅᖅᐸᑦ ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᕐᒥ ᐊᑐᐊᒐᕐᒥᒃ 
ᑎᑎᖅᖃᙳᖅᐸᓪᓕᐊᓪᓗᒋᑦ ᐱᕙᒌᔭᓕᖅᑎᓪᓗᒋᑦ?  
 
ᓄᓇᕗᑦ ᒐᕙᒪᒃᑯᑦ ᐱᕙᒌᔭᓚᐅᖅᐳᑦ ᑎᑎᖅᑲᓂᒃ ᖃᔅᓰᖅᓱᑲᓪᓚᒃᖢᑎᒃ ᐃᓄᓕᒫᓂᒃ 
ᑲᑎᒪᕐᔪᐊᖃᑎᖃᑲᑖᓪᓚᓚᐅᖅᖢᑎᒃ ᓄᓇᕘᓕᒫᒥ ᐊᒻᒪ ᑎᓕᓯᔪᖃᑲᑕᒃᖢᓂ 
ᖃᐅᔨᓴᖅᑕᐅᑦᑎᐊᖁᓪᓗᒋᑦ ᒪᓕᒐᓕᐊᖑᖁᔭᖏᑦ ᐊᒻᒪ ᐊᐅᓚᑕᐅᒋᐊᕐᓂᖏᑦ ᑲᒪᒋᔭᐅᒋᐊᓕᑦ 
ᐊᒃᑐᐊᓂᓖᑦ ᓄᖑᔪᐃᑦᑐᒧᑦ ᓴᖅᑭᑕᐅᕙᓪᓕᐊᔪᒧᑦ ᐊᒻᒪᓗ ᐃᓱᒪᒋᔭᒃᓴᓪᓗᐊᑕᑦ ᐃᓱᒫᓘᑎᑦ 
ᓴᖅᑭᑉᐸᓪᓕᐊᔪᑦ ᓄᖑᔪᐃᑦᑐᖅ ᐱᕙᓪᓕᐊᑎᓪᓗᒍ ᓄᓇᕘᒥ.  2011−ᒥ, ᐃᓄᓕᒫᖅᑎᑕᐅᓪᓗᑎᒃ 
ᑲᑎᒪᖃᑦᑕᓚᐅᖅᐳᑦ ᐃᖃᓗᖕᓂ, ᖃᒪᓂ'ᑐᐊᕐᒥ ᐊᒻᒪ ᐃᖃᓗᒃᑑᑦᑎᐊᒥ, ᑕᒪᕐᒥᒃ ᓄᓇᕗᒻᒥ 
ᐊᕕᒃᑐᖅᓯᒪᔪᑦ ᑭᒡᒐᖅᑐᖅᑎᖃᖅᖢᑎᒃ.  ᑕᒪᕐᒥᒃ ᐊᑐᓂ ᐅᓪᓘᖕᓄ ᒪᕐᕉᖕᓄ 
ᐱᓕᕆᐊᖑᖃᑦᑕᓚᐅᖅᐳᑦ ᐃᓄᐃᓪᓗ ᐊᐱᖅᑯᑎᒃᓴᒥᓂᒃ ᐊᐱᖅᓱᕈᓐᓇᓚᐅᖅᐳᑦ ᑎᑎᕋᕈᒪᔪᓪᓗ 



   

ᐊᐱᖅᑯᑎᒥᓂᒃ ᐱᕕᖃᖅᑎᑕᐅᓚᐅᕆᓪᓗᑎᒃ.  ᐃᓚᖏᑦ ᑭᒡᒐᖅᑐᖅᑎᑦ ᑲᓇᑕᒥ ᑐᖅᑲᖅᑕᕐᕕᖕᓂ 
ᐊᐱᖅᑯᑎᓄᑦ ᑭᐅᔪᓐᓇᑲᐅᑎᒋᖃᑦᑕᓚᐅᕐᒥᔪᑦ.   
ᐊᐱᖅᑯᑎ 3: ᒐᕙᒪᒃᑯᑦ ᐸᕐᓇᒃᓯᒪᕙᑦ ᐳᓛᕆᐊᒃᑲᓐᓂᓛᕈᒪᓪᓗᑎᒃ ᐊᒻᒪᓗ/ᐅᕝᕙᓘᓐᓃᑦ 
ᐋᖅᑭᒋᐊᖅᓯᒃᑲᓐᓛᕈᒪᕙᑦ ᓄᖑᔪᐃᑦᑐᖅ ᐊᑐᐊᒐᖅ ᑎᑎᕋᖅᓯᒪᔪᓂᒃ?  
 
ᒫᓐᓇᒃᑯᑦ, ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᓕᐅᖅᓯᒪᙱᑦᑐᑦ ᐳᓛᒃᑲᓐᓂᓛᕐᒪᖔᑕ ᐅᕝᕙᓘᓐᓃᑦ 
ᐋᖅᑭᒋᐊᖅᓯᓛᕐᒪᖔᑕ ᐊᑐᐊᒐᕐᒥ ᑎᑎᕋᖅᓯᒪᔪᓂᒃ.  ᑐᙵᕕᖏᑦ ᐊᓯᔾᔨᓗᐊᔾᔮᙱᑦᑐᑦ ᐊᒻᒪ 
ᐊᑐᐊᒐᖅ ᓱᓕ ᒪᓕᒐᒃᓴᐅᑦᑎᐊᖅᑐᖅ ᓲᕐᓗ ᑕᐅᔅᓱᑐᓇᖅ 2012-ᖑᓚᐅᖅᑎᓪᓗᒍ.  ᐊᑐᐊᒐᖅ 
ᐋᖅᑭᒃᑕᐅᓚᐅᖅᓯᒪᔪᖅ ᐃᓱᒪᒋᔭᐅᔪᑦ ᑐᓴᖅᑕᐅᕙᓪᓕᐊᔪᓂᒃ ᑲᑎᒪᔨᕋᓛᓄᑦ ᐊᒻᒪ ᐃᓄᐃᑦ 
ᑐᓴᕐᕕᐅᑲᑕᒐᓱᐊᓪᓚᓚᐅᖅᖢᑎᑦ ᑭᖑᓂᐊᒍᑦ.  
 
 
ᐊᐱᖅᑯᑦ 4: ᖃᓄᕐᓕ ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᖅ ᐊᑐᐊᒐᖅ ᑎᑎᕋᖅᓯᒪᔪᑦ ᐊᑐᖅᑕᐅᓲᖑᕙ 
ᒥᑭᓐᓂᖅᓴᓄᑦ ᖄᖅᑕᔫᓕᐊᕆᓯᒪᔪᓄᑦ (SMRs)? 
 
ᐃᒪᐃᒻᒪᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᖕᒪᑕ ᖃᔅᓯᑲᓪᓚᑦ ᑐᙵᕕᖏᑦ ᐊᒃᑐᐊᓂᖃᕐᓂᖏᓐᓂᒃ 
ᐅᔭᕋᖕᓂᐊᕐᕕᖕᒧᑦ ᐊᒻᒪ ᐱᕙᓪᓕᐊᑎᑕᐅᓂᖓᓄᑦ ᓄᖑᔪᐃᑦᑐᕐᒧᑦ ᐃᑲᔫᑎᒃᓴᑦ, ᑎᑎᕋᖅᓯᒪᔪᑦ 
ᐃᓕᑕᖅᓯᖕᒥᔪᑦ ᓄᖑᔪᐃᑦᑐᓕᕆᔪᑦ ᒪᓕᖕᓂᖏᓐᓂᒃ ᓄᓇᕐᔪᐊᕐᒥ ᐊᖏᖃᑎᒌᒍᑎᓄᑦ ᐊᒻᒪ ᑲᓇᑕᒥ 
ᒪᓕᒐᕐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᖕᒪᑕ ᐱᓕᕆᐊᒃᓴᕆᔭᐅᔪᓂᒃ ᐊᒻᒪ 
ᑲᒪᒋᔭᒃᓴᕆᔭᐅᔪᓂᒃ ᑲᓇᑕᒥ ᓄᖑᔪᐃᑦᑐᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᖏᓐᓄᑦ.   ᒥᑭᓐᓂᖅᓴᑦ 
ᖄᖅᑕᔫᓕᐊᕆᓯᒪᔪᑦ ᐱᓕᕆᐊᖑᓲᖑᕗᑦ ᒪᓕᒋᐊᓕᑦ ᒪᓕᒃᑕᐅᓪᓗᑎᒃ ᐋᖅᑭᒃᑕᐅᓯᒪᔪᑦ ᑲᑎᒪᔨᓄᑦ.  
ᐱᓗᐊᖅᑐᒥᒃ, ᓄᖑᔪᐃᑦᑐᑦ ᐆᒻᒪᖅᑯᑎᓄᑦ ᐊᐅᓚᐅᑎᓖᑦ ᐱᒻᒪᕆᐅᓗᓂ 
ᐱᓕᕆᐊᕆᔭᐅᖃᑕᐅᓂᐊᖅᑐᖅ ᓄᓇᕐᔪᐊᕐᒥ ᖃᓄᐃᓕᐅᕈᑕᐅᔪᒪᔪᓂᒃ ᖃᐅᔨᒪᔾᔪᑎᒃᓴᑦ 
ᐆᒻᒪᖅᑯᑎᑐᕈᓯᕐᓄᑦ ᒥᒃᖠᒋᐊᖅᑕᐅᓗᑎᒃ ᑕᑎᖃᕐᓂᕆᔭᐅᔪᖅ ᓯᓚᒧᑦ ᐅᔅᓯᒃᓯᕙᓪᓕᐊᔪ ᐃᓯᐊᑭᔪᒧᑦ 
ᓂᕐᔪᑎᕕᓂᕐᓂᒃ ᐅᖅᓱᐊᓗᖏᓐᓂᒃ.   ᓄᓇᕗᑦ ᒐᕙᒪᒃᑯᑦ ᖁᓱᙱᑦᑎᐊᖅᐳᑦ ᑲᓇᑕᒥ ᒪᓕᒐᖅ ᐊᒻᒪ 
ᓄᓇᕐᔪᐊᕐᒥ ᐊᖏᖃᑎᒋᒍᑕᐅᓯᒪᔪᑦ ᓈᒻᒪᒃᑐᒥᒃ ᑲᒪᒋᔭᐅᔪᒃᓴᐅᓂᖓᓂᒃ ᓄᖑᔪᐃᑦᑐᖅ 
ᐅᔭᕋᖕᓂᐊᖅᑕᐅᓯᒪᔪᖅ ᑲᓇᑕᒥ ᐊᑐᖅᑕᐅᓗᓂ ᓴᐃᒪᓇᖅᑐᓄᑦ, ᓲᕐᓗ ᐆᒻᒪᖅᑯᑎᓕᕆᓂᕐᒧᑦ 
ᐊᐅᓚᐅᑎᖃᕈᓯᕐᒧᑦ.  
 
ᐊᐱᖅᑯᑦ 5: ᐱᓕᕆᔾᔪᓯᖅᑕᖃᖅᐸ ᓄᓇᕗᒥᐅᓄᑦ ᑐᑭᓯᒋᐊᒃᑲᓐᓂᕈᒪᕙᒃᑐᓄᑦ ᐊᒻᒪᓗ/ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᖅᑎᑦᑎᓲᓄᑦ ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᒧᑦ ᐊᑐᐊᒐᖅ ᑎᑎᕋᖅᓯᒪᔪᓄᑦ?  
 
ᓄᓇᕗᑦ ᒐᕙᒪᒃᑯᑦ ᐊᑐᐊᒐᖓ ᐋᖅᑭᒋᐊᖅᑕᐅᖃᑦᑕᖅᑐᑦ ᖃᖓᙳᕌᖓᑦ ᐊᓯᔾᔨᕆᐊᖃᕆᔭᐅᔪᓪᓗ 
ᐊᓯᔾᔨᖅᓱᖅᑕᐅᓪᓗᑎᒃ.  ᓄᖑᔪᐃᑦᑐᖅ ᐊᑐᐊᒐᕐᒧᑦ ᑎᑎᕋᖅᓯᒪᔪᑦ ᑭᒃᑯᑐᐃᓐᓇᓄᑦ 
ᐅᖃᓕᒫᒐᒃᓴᐅᓪᓗᓂ ᐅᖃᓕᒫᒐᐅᕗᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐃᑭᐊᖅᑭᕕᖓᓐᓂ ᐅᕙᙵᑦ ᓇᓂᔭᒃᓴᐅᓪᓗᓂ https://gov.nu.ca/economic-development-
and-transportation/documents/uranium-policy-statement. ᓄᓇᕗᒥᐅᑦ ᑐᑭᓯᒋᐊᕈᒪᔪᑦ 
ᐃᓱᒪᒃᓴᖅᓯᐅᕈᑎᒃᓴᓂᒡᓘᓐᓃᑦ ᖃᓄᖅᑑᖅᑕᐅᖁᔨᔪᑦ ᑖᒃᑯᓂᖓ ᐱᔾᔪᑎᖃᖅᑐᑦ ᐱᓕᕆᕝᕕᖕᒪ 
ᐃᖅᑲᓇᐃᔭᖅᑎᖏᓐᓄᑦ ᖃᐅᔨᒋᐊᕈᓐᓇᖅᑐᑦ ᓈᑕᓕ ᐅᒍᕋᐃᑎᒧᑦ, ᐊᕙᑎᓕᕆᓂᕐᒧᑦ ᐊᐅᓚᑦᑎᔨ, 

ᐅᖃᓗᒡᕕᒋᓗᒍ  ᐅᕗᖓ 867-975-7805, ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓐᓄᑦ 
ᐅᕗᙵᕐᓗᓯ  https://gov.nu.ca/contact-us. 

